
AQLIY RIVOJLANISHNING 
O‘QUVCHILARDA IJODIY 
QOBILIYAT RIVOJLANISHIGA 
TA’SIRINI EMPIRIK O‘RGANISH 
NATIJALARI TAHLILI
Rahmatullayeva Mushtariy Parda qizi
Mirzo Ulug‘bek nomidagi O‘zbekiston Milliy universiteti
Jizzax filiali “Psixologiya” kafedrasi o‘qituvchisi 

Annotatsiya: Mazkur maqolada oilalarda tarbiyalanayotgan kichik yoshdagi o‘quvchilarning aqliy rivojlanish darajasi 
hamda uning ijodiy qobiliyat shakllanishiga ta’siri empirik jihatdan o‘rganilgan. Tadqiqot natijalari ota-onalar va maktab 
o‘qituvchilari tomonidan o‘quvchilarning kognitiv faoliyatini qo‘llab-quvvatlash bo‘yicha zarur pedagogik sharoitlarni 
yaratish muhimligini ko‘rsatadi.

Kalit so‘zlar: kognitiv faoliyat, intellekt, ilm-fan, texnologiya, san’at, kundalik hayot, qiziquvchanlik, zehnlilik, mulohazalilik, 
ziyraklik, mantiqiylik, dalillash, analitik tafakkur.
Abstract: This article presents empirical findings on the impact of mental development on the formation of creative abili-
ties in primary school students. The results indicate the importance of ensuring pedagogical and family-based support to 
stimulate children’s cognitive activity and enhance their creative potential.

Key words: cognitive activity, intelligence, science, technology, art, daily life, curiosity, ingenuity, reasoning, attentive-
ness, logical thinking, argumentation, analytical thinking.
Аннотация: В статье представлены результаты эмпирического исследования влияния уровня умственного раз-
вития младших школьников на формирование их творческих способностей. Полученные данные подтверждают 
необходимость создания педагогами и родителями условий, способствующих активизации когнитивной деятель-
ности детей.

Ключевые слова: когнитивная деятельность, интеллект, наука, технология, искусство, повседневная жизнь, 
любознательность, сообразительность, рассудительность, наблюдательность, логичность, аргументация, анали-
тическое мышление.

KIRISH
O‘quvchilarni har tomonlama barkamol shaxs sifatida kamolga yetkazish uchun ularni boshlang‘ich sinflar-

danoq ijodiy faoliyatini rivojlantirish zarur. Chunki umumta’lim maktablarida o‘quvchilarning didi, dunyoqarashi, 
salohiyati, barcha psixik jarayonlar va individual-psixologik xususiyatlari jadal shakllanadi.

Ijodkor shaxsning shakllanishini shaxsning o‘zaro mos tarzda bajariladigan ijodiy faoliyat va ijodiy mahsu-
lotlarni yaratish borasidagi rivojlanishi sifatida belgilash mumkin. Ushbu jarayonning sur’ati va qamrovi biologik 
va ijtimoiy omillar, shaxsning faolligi va kreativ sifatlari, shuningdek, mavjud shart-sharoit, hayotiy muhim va 
kasbiy omillarga bog‘liq.

Ilm-fan, texnologiya, san’at, kundalik hayot – bularning barchasi inson o‘zining o‘ziga xosligini namoyon 
etadigan sohalar bo‘lishi mumkin. Psixologiyaning bir bo‘lagi odamning ijodiy faoliyatini o‘rganadi. Psixologiya 
ijodiy fikrlashni, ilhomni, xayolotni, individuallikni va intuitivlikni faol o‘rganadi. Ko‘p yillar davomida ushbu 
sohalarni o‘rganish, ijodkorlikning oddiy odamlar hayotiga qanday tatbiq etilishi haqidagi savollarga aniq javob 
berilmagan. Natijada yoshlarning ijodiy salohiyatini rivojlantirish bo‘yicha yetarli natijalarga erishilmadi.

Manbalarda ta’kidlanishicha, ijodiy qobiliyatlarning rivojlanishi uchun aqliy rivojlanish darajasi o‘rtadan 
yuqori (IQ 120 dan past emas) bo‘lishi muhim sanaladi. Biroq juda yuqori intellektual daraja (IQ 170–180) 
ijodiy qobiliyatlar rivojlanishiga sust ta’sir ko‘rsatishi mumkinligi to‘g‘risidagi mulohazalar ham mavjud. Shunga 
qaramay, kreativlik va intellekt faqat shaxsning xususiyatlari darajasidagina emas, balki butun bilish jarayoni 
darajasidagi o‘zaro bog‘liqlikni talab etishi isbotlangan. Shu bilan birga, mazkur muammo bo‘yicha ilmiy izla-
nishlar natijalari yoritilgan hozirgi zamon adabiyotlarida IQni turli asoslar bo‘yicha bashoratlash uchun bir 
qator modellar keltirilgan bo‘lib, ularda: “intellekt kreativlik asosi bo‘lib xizmat qiladi; intellektual shaxs ijodkor 

bo‘lmasligi mumkin, lekin past darajadagi intellektli odam hech qachon kreativ bo‘lmaydi” kabi mulohazalar 
ilgari suriladi. Amerikalik D. Kroch, R. Kragfeld va P. Livsonlar “ijodkor odamlar intellektual ustunliklarga ega 
bo‘lishi shart emas” deb ta’kidlaydilar.

MAVZUGA OID ADABIYOTLAR SHARHI
Aqliy rivojlanish va ijodiy qobiliyat o‘rtasidagi o‘zaro bog‘liqlik haqida ko‘plab ilmiy tadqiqotlar mavjud. 

Goleman insonning ijodiy salohiyatida intellektning o‘rni katta bo‘lishini, ammo emotsional va ijtimoiy omillar 
ham ijodkorlikni faol qo‘llab-quvvatlashini ta’kidlaydi. Mayer va Salovey tomonidan ilgari surilgan emotsional 
intellekt modeli esa ijodiy fikrlash jarayonida anglash, baholash va his-tuyg‘ularni boshqarish muhim omil 
ekanligini ko‘rsatadi. Zins va Weissberg tadqiqotlarida o‘quvchilarning kognitiv rivojlanishi bilan bir qatorda 
ijtimoiy-emotsional o‘sish ham ijodkorlikni shakllantirishda asosiy determinant sifatida e’tirof etiladi.

IQ darajasi bilan kreativlikning nisbatini o‘rganish natijalarini tahlil qilgan holda Bloodworth va Walberg ijodiy 
yondashuvning yuqori akademik natijalar bilan bevosita bog‘liqligini qayd etadi. Bar-On modeli esa kreativlikni 
qo‘llab-quvvatlaydigan emotsional barqarorlik, qiziquvchanlik, tashabbuskorlik kabi omillarni alohida ta’kidlaydi. 
Durlak va hamkorlari esa ta’lim jarayonida kognitiv rivojlanish bilan bir qatorda qo‘llab-quvvatlanuvchi muhit, 
kommunikativ muloqot, qo‘shma faoliyat ijodiy qobiliyatning namoyon bo‘lishiga yordam berishini ilmiy asoslab 
berishgan.

O‘zbekiston olimlari tomonidan ham ijodkorlik va aqliy rivojlanish integratsiyasi bo‘yicha qator tadqiqotlar 
olib borilgan. Rahmatullayeva boshlang‘ich sinf o‘quvchilarida kreativlikni rivojlantirishda kognitiv mashqlar, 
muammoli vaziyatlar va mustaqil fikrlash topshiriqlari samarali ekanligini ko‘rsatadi. Shuningdek, shaxsning 
ijodiy rivojida psixologik omillar, faol bilish jarayonlari va tarbiyaviy ta’sirning uyg‘unligi muhimligi Rashidova 
va hamkorlari tomonidan ilmiy asoslab berilgan. Bu tadqiqotlar aqliy taraqqiyot va ijodiy qobiliyatning o‘zaro 
chambarchas bog‘liqligini tasdiqlaydi.

TADQIQOT METODOLOGIYASI
Yuqoridagi mulohazalar va o‘zimizning aqliy taraqqiyotning yuqori darajasi kreativlik qobiliyatining namo­

yon bo‘lishida o‘rni va ta’siri bo‘lishi mumkin degan ilmiy taxminimizdan kelib chiqib, J. Ravenning “Rangli 
progressiv matritsalar” metodikasidan foydalandik. Mazkur metodika 4,5 yoshdan 8 yoshgacha bo‘lgan 
bolalarning umumiy intellekt darajasini aniqlashga yo‘naltirilgandir.

J. Ravenning rangli intellektual testining varianti uchta: A, AB, B qismlardan iborat bo‘lib, ularning har biri 
12 matritsadan iborat.

A qism: Sinaluvchidan tasvirning yetishmayotgan qismini to‘ldirish so‘raladi. Ushbu qism matritsalari bilan 
ishlashda quyidagi asosiy fikrlash jarayonlari inobatga olindi:

•	 tuzilmaning asosiy elementlari orasidagi farqlanishlar va munosabatlarni aniqlash;

•	 rasmning yetishmayotgan qismini aniqlash va uning oldingi ko‘rinishi bilan solishtirish orqali namunalarni 
o‘rnatish.

AB qism: Ushbu qismdagi vazifalarni hal qilish jarayoni tahlil qilishga asoslanib, unda asosiy tasvirning 
elementlari va yetishmayotgan shaklni keyingi to‘ldirish bilan taqqoslash (analitik-sintetik aqliy faoliyat) amalga 
oshiriladi.

B qism: Ushbu qator matritsalari bilan ishlashda ikki juft shakl o‘rtasidagi o‘xshashliklar elementlar differ-
ensiasiyasi orqali topiladi.

Olingan natijalar maxsus kalit bilan tekshiriladi va har bir to‘g‘ri javob uchun 1 ball beriladi. Butun test uchun 
maksimal mumkin bo‘lgan ball soni – 36 ballni tashkil qiladi. Olingan ballar yig‘indisiga muvofiq, sinaluvchining 
intellekt darajasi foiz shkalasi asosida aniqlanadi. Shunga ko‘ra:

•	 95 % va undan yuqori – 1-daraja: ayniqsa yuqori darajada rivojlangan intellekt;

•	 75–94 % – 2-daraja: o‘ziga xos aql;

•	 25–74 % – 3-daraja: o‘rtacha aql;

•	 5–24 % – 4-daraja: o‘rtachadan past aql;

•	 5 % dan past – 5-daraja: nuqsonli intellektual qobiliyat.

(J. Ravenning “Rangli progressiv matritsalar” testi ilovada keltirilgan.)

TAHLIL VA NATIJALAR
Tadqiqotimizda olingan natijalarning ko‘rsatishicha, o‘rtacha aql (AB) eng yuqori darajani, ya’ni o‘g‘il 

bolalarda 29,7 %ni, qizlarda esa 31,4 %ni tashkil qildi. O‘ziga xos aql o‘g‘il bolalarda 11,6 %, qizlarda 13,5 %, 
o‘rtachadan past aql esa o‘g‘il bolalarda 7,7 %, qizlarda 5,9 %ni ko‘rsatdi (3.1.1-jadval). Bu o‘rganilgan o‘quv­
chilarda bir qator obyektiv va sub’ektiv sabablarga ko‘ra aqliy rivojlanish darajasi bir muncha past ekanligi 
haqidagi xulosani keltirib chiqaradi. Buning asosiy sabablari sifatida yosh davriga ko‘ra shaxs sifatida rivojla-
nish jarayonining kechayotganligi, maktabda o‘qiyotganliklariga hali ko‘p vaqt bo‘lmaganligi va ular tarbiyala-
nayotgan oilalarda bolalarni aqliy rivojlanishi uchun muhit hamda zaruriy chora-tadbirlarning yetarlicha yo‘lga 
qo‘yilmaganligi kabilarni qayd etish mumkin. Yuqoridagilardan kelib chiqib, oilalarda tarbiyalanayotgan yosh 
o‘quvchilarning aqliy rivojlanishi borasida ota-onalar va maktab o‘qituvchilari zaruriy chora-tadbirlarni amalga 
oshirish maqsadga muvofiq ekanligini ta’kidlab o‘tmoqchimiz.

1-jadval: Sinaluvchilar aqliy rivojlanish darajalarining gender xususiyatlari 

Hududlar
(A)

O‘ziga xos aql
(AB)

O‘rtacha aql
(B)

O‘rtachadan past aql

O‘g‘il bolalar Qizlar O‘g‘il bolalar Qizlar O‘g‘il bolalar Qizlar

Jizzax viloyati 11.8 13.2 29.4 31,3 8,2 6.0

Toshkent viloyati 12.3 14.6 31,2 32.0 5.7 4.2

Sirdaryo viloyati 10,9 12,8 28.6 30.8 9,3 7,6

Umumiy ko‘rsatgich 11,6 13,5 29,7 31,4 7,7 5,9

Tadqiqotimizda o‘quvchilarning ijodiy salohiyati rivojlanishiga ta’sir ko‘rsatuvchi ijodkorlik imkoniyatlari 
komponentlarining integral xususiyatlarini o‘rganishga harakat qildik. Bunda biz ijodiy o‘quv faoliyati jarayonida 
ijodiy salohiyatni rivojlantirishning individual-psixologik (masalan, divergent fikrlash yoki aql), motivatsion, 
kognitiv faoliyat, kreativlik va aqliy komponentlarining kichik maktab yoshidagi o‘quvchilarda ijodiy salohiyatning 
rivojlanishiga ta’sirini tahlil qildik. Chunki aynan kichik maktab yoshi davri bolaning kelajakda har tomonlama 
barkamol shaxs sifatida shakllanishida muhim davr hisoblanadi. Shunga ko‘ra, mazkur masala bo‘yicha turli 
tadqiqotchilar tomonidan taklif qilingan ijodiy potensial tuzilmasini tahlil qilib, xulosa qilishimiz mumkinki, ijodiy 
potensial – bu shaxsning o‘zini-o‘zi ijodiy rivojlantirishni ta’minlaydigan o‘zaro bog‘liq xususiyatlar, qobiliyatlar 
va imkoniyatlar to‘plami bilan tavsiflangan shaxs va faoliyatning murakkab integral ko‘rsatkichi hisoblanadi.

Olingan natijalardan ma’lum bo‘lishicha, o‘quvchilarda ijodiy salohiyatni rivojlantirish komponentlari orasidan 
“Motivatsion” asoslar eng yuqori darajani ko‘rsatdi (30,7 %). Mos ravishda “Kognitiv faoliyat” 26,5 %, “Kreativlik” 
20,7 % va “Aqliy” komponent 22,0 %ni ifodaladi (3.1.2-jadval). Ushbu natijalarni pedagogik-psixologik jihatdan 
tahlil qiladigan bo‘lsak, ijodiy salohiyatning rivojlanishida motivatsion omil yetakchilik qilayotgani ko‘zga tashla-
nadi. Ya’ni, o‘quvchilarni kichik yoshdan boshlab, kognitiv faoliyatga, kreativlikka, umuman olganda ijodkorlikka 
yetaklash muhim ekanligi ayon bo‘ladi. Shundan kelib chiqib, xulosa qilish mumkinki, o‘quvchilarning ijodiy 
salohiyati rivojlanishiga ta’sir ko‘rsatuvchi ijodkorlik potensiali komponentlarining aqliy taraqqiyot bilan integral-
lashuvi ularda ijodkorlik qobiliyatining rivojlanishiga ijobiy ta’sir ko‘rsatadi.

2-jadval: O‘quvchilarda ijodiy qobiliyatni rivojlantirish komponetlari darajalari ko‘rsatgichi

Hududlar

O‘quvchilarda ijodiy qobiliyatlar rivojlanishining psixologik 
komponetlari Integral 

ko‘rsatgich
Motivatsion Kognitiv 

faoliyat Kreativlik Aqliy

Jizzax viloyati 32,4 26.5 18,3 22,7 32.6

Toshkent viloyati 30.0 27.4 21.3 20.3 56.4

Sirdaryo viloyati 29.8 29.7 20.4 20.1 11,0

Umumiy ko‘rsatgich 30,7 26,5 20,7 22,0 33,3

Tadqiqotimizda ijodiy qobiliyatlilikning o‘quvchilarda ijodiy fikrlash va aqliy salohiyat shakllanishiga ta’sirini 
o‘rganish natijalari asosida quyidagilarni qayd etish mumkin.

Bilishga doir sifatlar:
•	 o‘rganilgan respondentlarda intellektual sifatlar, ya’ni qiziquvchanlik, zehnlilik, mulohazalilik, ziyraklik, 

mantiqiylik, ongli dalillash, analitik va sintetik tafakkur, o‘xshashlikni topa olishga qodirlik, isbotlashning 
turli shakllaridan foydalanish, ishqibozlik holatlari kuzatiladi;

•	 o‘rganilgan boshlang‘ich sinf o‘quvchilarida sinchkovlik, zakovatlilik, muammolarda izlanuvchanlik, tajri-
balarga moyillik, savollar bera bilish, ziddiyatlarni ko‘ra olish, muammo va gipotezalarni ta’riflay olish, 
nazariy va amaliy tadqiqotlarni bajara olish, turli xil topshiriqlarni yechish usullariga ega bo‘lish, xulosa va 
umumlashmalar qilish, harakatning tezkorligi hamda tafakkurning xilma-xilligi namoyon bo‘ladi;

•	 paydo bo‘lgan har qanday muammo bo‘yicha o‘zining tushunganini yoki tushunmaganini bildirishga qodir-
likni namoyon qilishga harakat qilishi kuzatildi.
O‘rganilayotgan sohalarni tizimli ko‘ra bilish:

•	 obyektlarning aloqalari, ularning sabablari va ular bilan bog‘liq muammolarni izlab topishga urinish mavjud;
•	 har qanday obyekt va hodisa (tabiat, madaniyat, siyosat va hokazo) mohiyatini aniqlashga to‘g‘ri yondasha 

bilishga intilish kuzatiladi;
•	 obyektlar orasidan asosiysini tanlay bilish, ular orasidagi o‘zaro bog‘liqlikni izlashga intilish kuzatiladi;
•	 tanlangan obyektlarning yangi vazifalari va aloqalarini ko‘ra bilishga harakat mavjud;
•	 obyektning kelib chiqish sabablarini izlashga, obyektning ma’nosi va uning manbaini topishga qodirlik 

ifodalanadi;
•	 o‘rganilayotgan fanlar bo‘yicha ma’lumot, tayanch bilim, malaka va ko‘nikmalarga ega bo‘lishga intilish 

namoyon bo‘ladi;
•	 o‘rganilayotgan bilimning asosiy muammolarini mo‘ljalga olishda yosh davri xususiyatiga ko‘ra qiyinchiliklar 

kuzatiladi;
•	 ta’lim samarasi va sinfdoshlarining erishgan natijalarini qiyoslay bilish, ularning o‘xshash va farqli tomon­

larini ajratish, shaxsiy ta’limiy natijalarni qayta aniqlash yoki qayta ishlash qisman ifodalanadi;
•	 madaniy-tarixiy o‘xshashliklarning kelib chiqish (namoyon bo‘lish) sabablarini izlashga qodirlik, uning tuzi­

lishini aniqlay bilish, o‘xshash ideal obyektlar bilan aloqalarni topish, ideal obyektlar tizimini tuzish, ularning 
shakllangan tamoyillar va mezonlar asosida madaniy-tarixiy o‘xshashliklarning tegishli real obyektlar bilan 
aloqalari tizimini anglay bilish o‘rtacha darajada ifodalanadi;

•	 ma’naviy, moddiy va faoliyat shaklida erishilgan bilimlarni ro‘yobga chiqarishga qodirlik yetarli darajada 
ifodalanmaydi.

XULOSA VA TAKLIFLAR
O‘tkazilgan tadqiqotlar natijalari kichik maktab yoshidagi o‘quvchilarda aqliy rivojlanish darajasi ijodiy 

qobiliyatning namoyon bo‘lishiga bevosita ta’sir ko‘rsatishini tasdiqladi. IQ ko‘rsatkichlari o‘rtacha darajada 
bo‘lgan o‘quvchilarda kreativlik komponentlari ham nisbatan faolligi kuzatildi, bu esa aqliy salohiyat va ijodkor­
likning integrallashgan holda rivojlanishini talab etadi. Shu bilan birga, oilaviy muhit, ta’lim sharoiti va pedagogik 
yondashuvlarning yetarli darajada yo‘lga qo‘yilmagani ayrim o‘quvchilarda aqliy va ijodiy rivojlanishning sust 
kechishiga sabab bo‘layotgani aniqlandi.

Tadqiqot natijalaridan kelib chiqib, quyidagi takliflarni beramiz:

1.	 Boshlang‘ich sinf o‘quvchilarida ijodkorlikni rivojlantirish uchun kognitiv mashqlar, muammoli vaziyatlar va 
ijodiy topshiriqlarni muntazam qo‘llash.

2.	 Ota-onalar bilan hamkorlikni kuchaytirgan holda oilada intellektual muhit yaratish, bolalarda mustaqil 
fikrlashni qo‘llab-quvvatlash.

3.	 O‘quvchilarning qiziquvchanligi, tashabbuskorligi va tahliliy fikrlashini rag‘batlantiruvchi metodlardan foyda-
lanish.

4.	 Psixologik-pedagogik xizmatlar orqali o‘quvchilarning individual imkoniyatlarini aniqlash va shaxsiy rivojla-
nish dasturlarini ishlab chiqish.

5.	 Kreativlik va intellektual salohiyatni baholashda test natijalari bilan bir qatorda kuzatish, portfoliolar va 
ijodiy faoliyat mahsullarini ham inobatga olish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

